Thema: Y Pasg – y Groes
[Cofiwch bod croeso i chi addasu’r eirfa a’r dafodiaith i siwtio’ch ardal.]

Mae sleidiau Ppt wedi eu paratoi i gyd-fynd â’r gwasanaeth.
Sleid 1: Teitl – Y Groes

Cyn bo hir bydd yr ysgol yn cau am wyliau’r Pasg. Rydyn ni i gyd yn gobeithio cael gwyliau braf, ac ambell wy siocled. I Gristnogion nid yr wy siocled ydy symbol y Pasg ond y Groes. 

Sleid 2: Llun o groes

Mae Cristnogion ym mhob gwlad yn defnyddio’r groes fel symbol neu arwydd eu bod yn cofio am Iesu Grist, mab Duw. 

Sleid 3: Llun o groes ar adeilad.

Mae croesau i’w gweld mewn nifer o lefydd dim ond i chi edrych yn ofalus. Weithiau mi welwch chi groes ar adeilad.

Sleid 4:  Llun o groes mewn eglwys.

Weithiau bydd croes i’w gweld tu mewn i eglwys.

Sleid 5: Llun o groes yn cael ei chario.

Weithiau mae’r groes yn cael ei chario mewn gwasanaeth. 

Sleid 6: Gwisgo croes

Mae rhai pobl yn gwisgo croes fel mwclis am eu gyddfau.

Sleid 7: Llun o 3 croes

Tybed pam fod y groes yn symbol o Gristnogaeth? Tybed pam fod Cristnogion yn meddwl yn arbennig am y groes adeg y Pasg? Ar ddydd Gwener y Groglith mae Cristnogion ar draws y byd yn cofio bod Iesu wedi ei groeshoelio, ac wedi marw ar y groes. Er fod hyn yn ddigwyddiad trist iawn, mae’n arwydd o gariad Duw.

Sleid 8: “Rhaid meddwl yn ofalus”.

I Gristnogion mae’r groes yn symbol o hapusrwydd a thristwch ar yr un pryd. Er fod Iesu wedi marw ar y groes, ac wedi dioddef poen mawr.....

Sleid 9: Y bedd gwag

....daeth yn ôl yn fyw! Roedd y bedd yn wag, ac Iesu yn fyw. Roedd ei ffrindiau i gyd yn gallu dathlu mai Iesu yn wir oedd Mab Duw, a’i fod yn gryfach na marwolaeth.

Sleid 10: “Atgyfododd”
Mae’r groes yn atgoffa Cristnogion bod Iesu Grist yn fyw, a’i fod o’n gryfach na marwolaeth.

Sleid 11: Adnod bwysig o’r Beibl.

Dyma adnod bwysig o’r Beibl sy’n dangos pam fod raid i Iesu farw ar y groes: 

Ioan 3:16 - Mae Duw wedi caru'r byd cymaint nes iddo roi ei unig Fab, er mwyn i bwy bynnag sy'n credu ynddo beidio mynd i ddistryw ond cael bywyd tragwyddol.

Sleid 12: “Gweddïwn”

Fe wnawn ni weddïo gyda’n gilydd. Rydyn ni eisiau i chi ddweud rhai o’r geiriau gyda ni. Dwedwch ddysgu, feddwl, ddeall, diolch ac Amen.

 Ein Tad, 

helpa ni i (saib) ddysgu (saib) mwy am Iesu. 


Helpa ni i (saib) feddwl (saib) am ei fywyd ar y ddaear. 


Helpa ni i (saib) ddeall (saib) pam fod raid iddo farw ar y groes. 


Diolch bod Iesu wedi dod yn ôl yn fyw, a’i fod o’n fyw o hyd. 


Amen 

